
17. Kap.
St. Matthæus






mi celki: dat muo bardne læ, dat æcalaš, gutte muo miela mield læ; gullat su.

6 Ja go mattajægjek dam gulle, de muođoidæsek ala luoitadegje, ja saggarak ballagotte.

7 Ja Jesus auddam bođi, sigjidi guoskati, ja celki: čuoǯǯelækket, ja allet bala.

8 Mutto go si čalmidæsek bajedegje æi si ovtage oaidnam, ærebgo Jesus ofto.

9 Ja varest njejadedin, de ravvi Jesus sin, ja celki: æppet galga gæsagen dam oainatusa cælkket, auddal go olbmu bardne jabmi dillest bajas čuoǯǯelam læ.

10 Ja su mattajægjek sust jerre, ja celkke: manne celkkek dalle čaloappvaǯak Elias vuost boattemen?

11 Mutto Jesus vastedi ja sigjidi celki: Elias galle vuost boatta, ja buok laged;

12 mutto mon digjidi cælkam, Elias jo boattam læ, ja æi si danen dovddam su, mutto si dakke su vuosstai, maid si dattu; nuft šadda maida olbmu bardne sist gillat.

13 De mattajægjek arvedegje, son sigjidi sardnom læi Johannes gastašægje.

14 Ja go olbmui lusa si botte, de muttom olmuš su ouddi bođi, ja čibbides ala su ouddi manai, ja celki:

15 hærračam, armet muo barne! dastgo mannobuocce læ, ja sagga gifsašuvvu; dastgo davja son dolli, ja davja son čaccai gačča;

16 ja mattajegjidad lusa su laiddijim, ja æi si mattam buorredet su.

